
ԹԵՄԱ 6. ՆՅՈՒՏՈՆԻ ՕՐԵՆՔՆԵՐԸ (15 ժամ) 
 

ԱԿՆԿԱԼՎՈՂ ՎԵՐՋՆԱՐԴՅՈՒՆՔՆԵՐԸ 

 

Թեմայի ուսումնասիրության արդյունքում սովորողը պետք է կարողանա. 

1. Օրինակներով հիմնավորել, որ եթե մարմնի վրա այլ մարմիններ չեն ազդում 

կամ դրանց ազդեցությունները համակշռում են, ապա մարմինը մնում է 

դադարի վիճակում կամ կատարում է ուղղագիծ հավասարաչափ շարժում: 

2. Բացատրել «իներտություն» հասկացությունը: 

3. Բերել առօրյա կյանքում հանդիպող իներցիայի դրսևորման օրինակներ: 

4. Ձևակերպել Նյուտոնի առաջին օրենքը: 

5. Ներկայացնել, թե որ համակարգն է կոչվում իներցիալ, ինչ պայմանների 

դեպքում Երկրի հետ կապված հաշվարկման համակարգը կարելի է համարել 

իներցիալ: 

6. Փորձով հիմնավորել, որ մարմնի արագացումն ուղիղ համեմատական է նրա 

վրա ազդող համազոր ուժին և հակադարձ համեմատական է նրա զանգվածին: 

7. Ձևակերպել Նյուտոնի երկրորդ օրենքը: 

8. Ձևակերպել Նյուտոնի երրորդ օրենքը, լուսաբանել այն կոնկրետ 

օրինակներով: 

9. Ներկայացնել Նյուտոնի օրենքների կիրառելիության սահմանները: 

 

ԽԱՉՎՈՂ ՀԱՍԿԱՑՈՒԹՅՈՒՆՆԵՐ 

 Օրինաչափություններ 

 Պատճառ և հետևանք 

 Համակարգեր և համակարգերի մոդելներ 

 

ԴԱՍ 59. ՀԱՇՎԱՐԿՄԱՆ ԻՆԵՐՑԻԱԼ ՀԱՄԱԿԱՐԳԵՐ։ ՆՅՈՒՏՈՆԻ ԱՌԱՋԻՆ ՕՐԵՆՔԸ 

 

59.1. Երաշխավորություններ դասագրքային նյութի օգտագործման վերաբերյալ 

Ղազարյան Է., Կիրակոսյան Ա., Մելիքյան Գ., Մամյան Ա., Մաիլյան Ս., Ֆիզիկա. ավագ 

դպրոցի 10-րդ դասարանի դասագիրք ընդհանուր և բնագիտամաթեմատիկական հոսքերի 

համար: Երևան, «Էդիթ Պրինտ», 2019, § 24 (էջ 79-72): 

 

59.2. Էլեկտրոնային նյութեր 

http://esource.armedu.am/app/?subject=6&grade=4#75,24685 

http://esource.armedu.am/app/?subject=6&grade=4#75,24686 

59.3. ԴԱՍԻ ՊԼԱՆ 

http://esource.armedu.am/app/?subject=6&grade=4#75,24685
http://esource.armedu.am/app/?subject=6&grade=4#75,24686

Դասի թեման՝ Իներտություն: Նյուտոնի առաջին օրենքը 

Դասի նպատակը՝ բացահայտել Նյուտոնի առաջին օրենքի էությունը, ներմուծել «իներտու-

թյուն», «հաշվարկման իներցիալ համակարգ» հասկացությունները: 

Դասի տեսակը՝ նոր նյութի մատուցման դաս: 

 

Ցուցադրումներ 8 րոպե 1. Մարմնի շարժումը իներցիայով: 

2. Իներտությունը ցուցադրող փորձեր: 

3. Սայլակների փոխազդեցությունը: 

4. «Իներցիայի երևույթը» անիմացիա: 

Նոր նյութի 

ուսումնասիրություն 

30 րոպե 1. Ի՞նչ պայմաններում է մարմնի 

արագությունը մնում հաստատուն: 

2. Ո՞ր շարժումն են անվանում՝ շարժում 

իներցիայով: 

3. Նյուտոնի առաջին օրենքը: 

Ուսումնասիրված նյութի 

ամրապնդում 

7 րոպե Խնդիրների լուծում: 

Ստուգիչ հարցեր: 

 

ՆՈՐ ՆՅՈՒԹԻ ՈՒՍՈՒՄՆԱՍԻՐՈՒՄ 

 

1. Ի՞նչ պայմաններում է մարմնի արագությունը մնում հաստատուն 

Մարմինն իր արագությունը փոխում է միայն այն դեպքում, երբ փոխազդում է այլ մարմինների 

հետ: Օրինակ, մագնիսը անշարժ մետաղե սայլակին մոտեցնելիս սայլակը սկսում է շարժվել: 

Քանի որ այն փոխում է իր արագությունը, ստանում է արագացում: 

Մարմնի արագացման պատճառը նրա վրա այլ մարմինների ազդեցությունն է: Եթե մարմնի 

վրա այլ մարմիններ են ազդում, ապա այն կամ գտնվում է դադարի վիճակում, կամ շարժվում 

է ուղղագիծ հավասարաչափ: Սակայն բնության մեջ չկան մարմիններ, որոնք չեն ենթարկվում 

այլ մարմինների ազդեցությանը: Երկրի վրա գտնվող բոլոր մարմինները փոխազդում են Երկրի 

հետ (ձգվում են նրա կողմից): Օրինակ՝ սեղանի վրա գտնվող չորսուն ձգվում է Երկրի կողմից, 

սակայն գտնվում է դադարի վիճակում, քանի Երկրի ձգողությունը համակշռվում է սեղանի 

ազդեցությամբ: Այսպիսով, կարելի է եզրակացնել, որ մարմինը գտնվում է դադարի վիճակում, 

եթե այլ մարմինների կողմից ազդեցությունները համակշռում են միմյանց: Անկարգելը 

բացելուց որոշ ժամանակ անց, չնայած Երկրի ձգողությանը, մարդը սկսում է շարժվել 

հավասարաչափ: Այդ դեպքում Երկրի ձգողությունը համակշռվում է անկարգելի վրա օդի 

ազդեցությամբ: Մարմինը շարժվում է ուղղագիծ հավասարաչափ, եթե նրա վրա այլ մար-

մինների ազդեցությունները համակշռում են միմյանց:  

Մարմնի՝ իր արագությունը հաստատուն պահելու երևույթն անվանում են իներցիա: 

2. Ո՞ր շարժումն են անվանում՝ շարժում իներցիայով 

Մոտավորապես 2500 տարի առաջ հին հույն փիլիսոփա Արիստոտելը պնդում էր. «Որպեսզի 

մարմինը շարժվի, անհրաժեշտ է անընդհատ ազդել նրա վրա, ընդ որում, որքան մեծ է 

մարմնի արագությունը, այնքան մեծ ջանք պետք է գործադրել»: Մի մարմնի ազդեցու-

թյունը մյուսի վրա Արիստոտելն անվանեց ուժ: Ըստ նրա՝ շարժման պատճառը ուժն է: 

Իտալացի անվանի ֆիզիկոս Գալիլեո Գալիլեյն առաջինն էր, ով տեսական դատողու-

թյուններից անցավ փորձին: Ուսումնասիրելով մարմինների շարժումը շփման հնա-

րավորինս փոքր ուժերի առկայության դեպքում, նա ձևակերպեց այսպես կոչված՝ 

«իներցիայի օրենքը»:  

Եթե մարմնի վրա այլ մարմիններ չեն ազդում, ապա այն պահպանում է դադարի վիճակը կամ 

շարժվում է ուղղագիծ հավասարաչափ: 

Մարմնի՝ իր արագությունն անփոփոխ պահելու հատկությունը, երբ նրա վրա այլ մարմիններ 

չեն ազդում, կոչվում է իներցիա:  

 

3. Նյուտոնի առաջին օրենքը 

Ինչպե՞ս է իրեն պահում մարմինը, երբ նրա վրա այլ մարմիններ չեն ազդում: Արիստոտելը 

պնդում էր, որ այն միշտ գտնվում է դադարի վիճակում: Համաձայն Նյուտոնի՝ այլ մարմինների 

ազդեցությունը նրա շարժման փոփոխության պատճառն է: Դա նշանակում է, որ հաշվարկման 

որոշակի համակարգում, եթե մարմնի վրա այլ մարմիններ չեն ազդում, կամ նրանց ազդե-

ցությունները համակշռում են իրար, ապա մարմինը կամ գտնվում է դադարի վիճակում, կամ 

շարժվում է ուղղագիծ հավասարաչափ: Այս պնդումը կոչվում է Նյուտոնի առաջին օրենք:  

Պարզվում է, որ այդ օրենքը գործում է ոչ բոլոր հաշվարկման համակարգերում: Հաշվարկման 

այն համակարգերը, որոնցում գործում է Նյուտոնի առաջին օրենքը, կոչվում են իներցիալ 

համակարգեր: Ժամանակակից պատկերացումներով՝ Նյուտոնի առաջին օրենքը ձևակերպ-

վում է հետևյալ կերպ. 

Գոյություն ունեն հաշվարկման այնպիսի համակարգեր, որոնց նկատմամբ մարմնի արագու-

թյունը մնում է հաստատուն, եթե նրա վրա այլ մարմիններ չեն ազդում կամ դրանց ազդե-

ցությունները համակշռում են միմյանց:  

 

4. Ուսումնասիրության ժամանակ տրվող հարցեր 

1. Ե՞րբ կարող է փոխվել մարմնի արագությունը: 

2. Բերե՛ք մարմնի՝ արագությունը պահպանելու օրինակներ: 

3. Ինչո՞վ են իրարից տարբերվում շարժման վերաբերյալ Արիստոտելի և Գալիլեյի 

հայացքները: 

4. Կարելի՞ է իներցիալ համարել հաշվարկման այն համակարգը, որը իներցիալ համա-

կարգի նկատմամբ շարժվում է արագացումով: 

 

 ՈՒՍՈՒՄՆԱՍԻՐԱԾ ՆՅՈՒԹԻ ԱՄՐԱՊՆԴՈՒՄ 

Հարցեր 

1. Կարելի՞ է Երկրի հետ կապված հաշվարկման համակարգը համարել իներցիալ: 

2. Գնդակի վրա ո՞ր մարմինների ազդեցություններն են իրար համակշռում, երբ այն 

գտնվում է հատակին, լողում է լճում: 

3. Ե՞րբ գնացքի հետ կապված հաշվարկման համակարգը կարելի է համարել իներցիալ: 

1) գնացքը կանգնած է կայարանում 

2) գնացքը սկսում է շարժվել կայարանից 

3) գնացքը մոտենում է կայարանին 

4) Ճանապարհի ուղղագիծ տեղամասում գնացքը շարժվում է հավասարաչափ: 

 

ԴԱՍ 60. ԶԱՆԳՎԱԾ։ ԶԱՆԳՎԱԾԸ՝ ՈՐՊԵՍ ԻՆԵՐՏՈՒԹՅԱՆ ՉԱՓ 

 

60.1. Երաշխավորություններ դասագրքային նյութի օգտագործման վերաբերյալ 

Ղազարյան Է., Կիրակոսյան Ա., Մելիքյան Գ., Մամյան Ա., Մաիլյան Ս., Ֆիզիկա. ավագ 

դպրոցի 10-րդ դասարանի դասագիրք ընդհանուր և բնագիտամաթեմատիկական հոսքերի 

համար: Երևան, «Էդիթ Պրինտ», 2019, § 25 (էջ 82-84): 

 

ԴԱՍ 61. ՈՒԺ։ ՀԱՄԱԶՈՐ ՈՒԺ։ ՈՒԺԻ ԵՎ ԱՐԱԳԱՑՄԱՆ ԿԱՊԸ 

 

61.1. Երաշխավորություններ դասագրքային նյութի օգտագործման վերաբերյալ 

Ղազարյան Է., Կիրակոսյան Ա., Մելիքյան Գ., Մամյան Ա., Մաիլյան Ս., Ֆիզիկա. ավագ 

դպրոցի 10-րդ դասարանի դասագիրք ընդհանուր և բնագիտամաթեմատիկական հոսքերի 

համար: Երևան, «Էդիթ Պրինտ», 2019, § 26 (էջ 85-87): 

 

61.2. Էլեկտրոնային նյութեր 

 https://phet.colorado.edu/sims/html/forces-and-motion-basics/latest/forces-and-motion-

basics_en.html  

 

61.3. ԴԱՍԻ ՊԼԱՆ 

 

Դասի նպատակը՝ սովորողներին ծանոթացնել մարմինների փոխազդեցության տեսակներին, 

պատկերացումներ ձևավորել «ուժ» ֆիզիկական մեծության մասին: 

Դասի տեսակը՝ նոր նյութի ուսումնասիրության դաս: 

 

Գիտելիքների ստուգում 5 րոպե 1. Ո՞րն է իներտություն հասկացության 

իմաստը: 

2. Ի՞նչ է մարմնի զանգվածը: 

https://phet.colorado.edu/sims/html/forces-and-motion-basics/latest/forces-and-motion-basics_en.html
https://phet.colorado.edu/sims/html/forces-and-motion-basics/latest/forces-and-motion-basics_en.html

3. Ինչպե՞ս կարելի է չափել մարմնի 

զանգվածը:  

Ցուցադրումներ 5 րոպե 1. Մետաղե գնդիկի հետագծի 

կորացումը մագնիսի ձգողությամբ: 

2. Մարմինների փոխազդեցությունը: 

Նոր նյութի ուսումնասիրություն 25 րոպե 1. Փոխազդեցության տեսակները: 

2. Ի՞նչ է ուժը: 

3. Ուժերի գումարումը: Համազոր ուժ: 

Ուսումնասիրված նյութի 

ամրապնդում 

10 րօպե 1. Խնդիրների լուծում: 

2. Ստուգող հարցեր: 

 

 

ՆՈՐ ՆՅՈՒԹԻ ՈՒՍՈՒՄՆԱՍԻՐՈՒԹՅՈՒՆ 

 

1. Փոխազդեցության տեսակները 

Որպեսզի մարմինը ձեռք բերի արագացում, անհրաժեշտ է, որ նրա վրա ազդեն այլ մարմիններ: 

Օրինակ, անկում կատարող մարմինը շարժվում է արագացմամբ, քանի որ ձգվում է Երկրի 

կողմից: Եթե սեղանին գտնվող մետաղե գնդիկին մոտեցնենք ուժեղ մագնիս, ապա նրա 

ազդեցությամբ գնդիկը կշարժվի:  

Փոխազդեցությունը ֆիզիկայի հիմնարար հասկացություններից մեկն է: Հենց փոխազ-

դեցությունն է մեր շրջապատում տեղի ունեցող փոփոխությունների պատճառը: Բոլոր փո-

խազդեցությունները ժամանակակից ֆիզիկայում դասակարգվում են չորս տեսակի՝ գրավի-

տացիոն, էլեկտրամագնիսական, թույլ և ուժեղ: 

Գրավիտացիոն փոխազդեցության օրինակ են Երկրի կողմից մարմինների ձգողու-

թյունը, Արեգակնային համակարգի, գալակտիկաների գոյությունը: 

Էլեկտրամագնիսական փոխազդեցության շնորհիվ է, որ գոյություն ունեն ատոմները, 

մոլեկուլները, մակրոմարինները:   

Ուժեղ փոխազդեցության արդյունքում է, որ ատոմի միջուկում գտնվող պրոտոնների 

էլեկտրական վանողության շնորհիվ միջուկները չեն տրոհվում: Այդ  ուժերը գործում են միայն 

միջուկի ներսում: 

Թույլ փոխազդեցության շնորհիվ տեղի են ունենում տարրական մասնիկների փոխա-

կերպումներ: Ուժեղ և թույլ փոխազդեցությունները չեն ենթարկվում դասական մեխանիկայի 

օրենքներին և գործում են միայն միկրոաշխարհում: 

Գրավիտացիոն և էլեկտրամագնիսական փոխազդեցությունների գործողության շառա-

վիղն անվերջ մեծ է: Մակրոաշխարհում տեղի ունեցող բոլոր երևույթները կարելի է բացատրել 

էլեկտրամագնիսական և գրավիտացիոն փոխազդեցությունների օրենքներով: Էլեկտրա-

մագնիսական փոխազդեցության դրսևորման օրինակ են առաձգականության և շփման ուժերը: 

2. Ի՞նչ է ուժը 

Մի մարմնի ազդեցությունը մյուսի վրա նկարագրվում է ուժ հասկացությամբ: Ուժը մար-

մինների փոխազդեցությունը նկարագրող ֆիզիկական մեծություն է, որի պատճառով փոխ-

վում են մարմնի արագությունը կամ նրա ձևն ու չափերը: 

Ուժը վեկտորական մեծություն է, ՄՀ համակարգում չափվում է 1 նյուտոն միավորով: Մեկ նյու-

տոնն այն ուժն է, որի ազդեցությամբ 1 կգ զանգվածով մարմնը ձեռք է բերում 1 մ/վ2 արագացում:  

 

3. Ուժերի գումարումը: Համազոր ուժ 

Մարմնի վրա հաճախ ազդում են մեկից ավելի ուժեր: Եթե մարմնի վրա ազդում են մի քանի 

ուժեր, ապա այդ ուժերը միշտ կարելի է փոխարինել մեկ ուժով, որը մարմնի վրա կունենա 

նույն   ազդեցությունը, ինչ ունենում էին այդ ուժերը միասին ազդելիս: Վերջինիս անվանում են 

այդ ուժերի համազոր: Ուժերի համազորը հավասար է այդ ուժերի վեկտորական գումարին՝ 

�⃗�հ = �⃗�1 + �⃗�1 + ⋯ + �⃗�𝑛: 

 

ՈՒՍՈՒՄՆԱՍԻՐՎԱԾ ՆՅՈՒԹԻ ԱՄՐԱՊՆԴՈՒՄ 

1. Մարմնի վրա ազդում են 5 Ն և 15 Ն մոդուլներով երկու փոխուղղահայաց ուժեր: Որքա՞ն 

է նրանց համազորի մոդուլը: 

2. Երկու փոխուղղահայաց ուժերի համազորը 50 Ն է, իսկ դրանցից մեկի մոդուլը՝ 25 Ն: 

որքա՞ն է մյուս ուժի մոդուլը: 

3. 600 Ն մոդուլով երկու ուժեր կազմում են 600:  Որքա՞ն է այդ ուժերի համազորը:  

4. Կարո՞ղ է արդյոք մարմնի վրա ազդող 4 Ն և 5 Ն ուժերի համազորի մոդուլը լինել 

հավասար 2 Ն, 3 Ն, 8 Ն, 10 Ն: 

 

ԴԱՍ 62. ՆՅՈՒՏՈՆԻ ԵՐԿՐՈՐԴ ՕՐԵՆՔԸ 

 

62.1. Երաշխավորություններ դասագրքային նյութի օգտագործման վերաբերյալ 

Ղազարյան Է., Կիրակոսյան Ա., Մելիքյան Գ., Մամյան Ա., Մաիլյան Ս., Ֆիզիկա. ավագ 

դպրոցի 10-րդ դասարանի դասագիրք ընդհանուր և բնագիտամաթեմատիկական հոսքերի 

համար: Երևան, «Էդիթ Պրինտ», 2019, § 27 (էջ 87-88): 

 

62.2. ՖԻԶԻԿԱԿԱՆ ՕՐԵՆՔԻ ՈՒՍՈՒՄՆԱՍԻՐՈՒԹՅՈՒՆ 

(մեթոդական օգնություն ուսուցչին) 

 

Ստորև ներկայացվող քայլաշարը օգտակար կարող է լինել ուսուցչին արդյունավետ 

ներկայացնելու ֆիզիկական ցանկացած օրենք, իսկ սովորողներին՝ ընկալելու ճանաչողու-

թյան տրամաբանությունն ու հաջորդական քայլերը: 

1. Պարզաբանել, թե ինչ մեծությունների և երևույթների միջև է կապ հաստատում տվյալ 

օրենքը: 

2. Փորձով կամ դասագրքային նյութի հիման վրա պարզել օրենքի հիմքում ընկած օրինա-

չափությունները: 

3. Ստանալ օրենքն արտահայտող բանաձևը: 

4. Պատկերել այն լուսաբանող գրաֆիկները: 

5. Ներկայացնել, թե ինչ փորձերի հիման վրա է հայտնագործվել օրենքը, երբ, ո՞ւմ կողմից: 

6. Օրենքը հաստատող ի՞նչ փորձեր կարելի է իրականացնել ֆիզիկայի դպրոցական լա-

բորատորիայում: 

7. Ի՞նչ տեսության շրջանակներում է գործում տվյալ օրենքը: 

8. Նշել օրենքի կիրառելիության սահմանները: 

9. Բերել օրենքի գործնական կիրառությունների օրինակներ: 

 

62.3. Էլեկտրոնային նյութեր 

 

http://esource.armedu.am/app/?subject=6&grade=4#75,24689 

http://amrita.olabs.edu.in/?sub=1&brch=1&sim=44&cnt=169  

 

62.4. ԴԱՍԻ ՊԼԱՆ 

 

Դասի նպատակը՝ սովորողներին ծանոթացնել մարմնի ձեռք բերծ արագացման և նրա վրա 

ազդող ուժի կապին, բացահայտել Նյուտոնի երկրորդ օրենքի էությունը: 

Դասի տեսակը՝  նոր նյութի մատուցման դաս: 

 

Ցուցադրումներ 7 րոպե 1. Մարմնի արագացման կախումը նրա վրա 

ազդող ուժից: 

Նոր նյութի 

ուսումնասիրություն 

30 րոպե 1. Ուժի և արագացման հարաբերակցությունը: 

2. Նյուտոնի երկրորդ օրենքը: 

3. Նյուտոնի երկրորդ օրենքի կիրառելիության 

առանձնահատկությունները: 

Ուսումնասիրված նյութի 

ամրապնդում 

8 րոպե 1. Խնդիրների լուծում 

2. Ստուգիչ հարցեր: 

 

 

ՆՈՐ ՆՅՈՒԹԻ ՈՒՍՈՒՄՆԱՍԻՐՈՒԹՅՈՒՆ 

 

1. Ազդող ուժի և արագացման կապը 

Փոխազդեցության արդյունքում փոխվում է մարմնի արագությունը, այսինքն՝ մարմինը ձեռք է 

բերում արագացում: Փոխազդեցությունը բնութագրվում է ուժ ֆիզիկական մեծությամբ: 

Գտնենք մարմնի արագացման կախումը ազդող ուժից և մարմնի զանգվածից: 

http://esource.armedu.am/app/?subject=6&grade=4#75,24689
http://amrita.olabs.edu.in/?sub=1&brch=1&sim=44&cnt=169

Կատարենք մի շարք փորձեր սայլակի օգնությամբ, որը կարող է շարժվել հարթ հորիզոնական 

սեղանի վրա: Չափելով տարբեր ժամանակամիջոցներում սայլակի անցած ճանապարհները՝ 

կարելի է նկատել, որ նրա անցած ճանապարհն ուղիղ համեմատական է ժամանակի քառա-

կուսուն, այսինքն՝ սայլակի շարժումը հավասարաչափ արագացող է:  

Փոփոխելով սայլակի վրա ազդող ուժի մեծությունը՝ կարող ենք համոզվել, որ քանի անգամ 

մեծացնում ենք ուժը, նույնքան անգամ մեծանում է սայլակի արագացումը, այսինքն՝ արա-

գացումն ուղիղ համեմատական է ազդող ուժին՝ 

a~F: 

Այժմ անփոփոխ պահելով ուժը՝ փոխենք սայլակի զանգվածը: Կնկատենք, որ քանի անգամ 

մեծացնում ենք սայլակի զանգվածը, նույնքան անգամ փոքրանում է արագացումը, հետևաբար 

անփոփոխ ուժի դեպքում մարմնի արագացումը հակադարձ համեմատական է զանգվածին՝  

𝑎~1/𝑚: 

2. Նյուտոնի երկրորդ օրենքը 

Մարմնի զանգվածից և ուժից՝ արագացման կախման օրենքը  ձևակերպել է Նյուտոնը և կոչ-

վում է Նյուտոնի երկրորդ օրենք: 

Մարմնի արագացումն ուղիղ համեմատական է ազդող ուժին և հակադարձ համեմատական է 

նրա զանգվածին՝ 

�⃗� = �⃗�/𝑚 : 

Այստեղից հետևում է, որ՝  

�⃗� = 𝑚�⃗�: 

 

3. Նյուտոնի երկրորդ օրենքի կիրառելիության առանձնահատկությունները 

1. Ուժը արագացման պատճառն է, արագացումը որոշվում է ուժով: Ուժի փոփոխությունը 

հանգեցնում է արագության փոփոխության և ոչ թե հակառակը: 

2. Եթե մարնի վրա միաժամանակ ազդում են մի քանի ուժեր, ապա՝ 

�⃗�1 + �⃗�2 + ⋯ + �⃗�𝑛 = 𝑚�⃗�: 

3. Եթե մարմնի վրա ազդող ուժերը միմյանց համակշռում են՝ �⃗�1 + �⃗�2 + ⋯ + �⃗�𝑛 = 0,   ապա  

�⃗� = 0, հետևաբար իներցիայի օրենքը կարելի է ձևակերպել այսպես. մարմինը գտնվում 

է դադարի վիճակում կամ շարժվում է ուղղագիծ հավասարաչափ, եթե նրա վրա ազդող 

ուժերի համազորը զրո է: 

4. Նյուտոնի երկրորդ օրենքից հետևում է, որ ուժի միավորը՝ 1 Ն = 1 կգմ/վ2:   

 

5. Նոր նյութի ներկայացման ժամանակ սովորողներին տրվող հարցեր 

1. Հաստատո՞ւն է արդյոք հաստատուն ուժի ազդեցությամ մարմնի ձեռք բերած արագա-

ցումը: 

2. Ինչպե՞ս է կախված արագացման մոդուլը մարմնի վրա ազդող ուժի մոդուլից: 

3. Ինչպե՞ս է ուղղված մարմնի արագացումը, եթե հայտնի է ազդող ուժի ուղղությունը: 

ՈՒՍՈՒՄՆԱՍԻՐՎՈՂ ՆՅՈՒԹԻ ԱՄՐԱՊՆԴՈՒՄ 

 

1. Խնդիրների լուծում 

1) Դեպի հարավ շարժվող 2 կգ զանգվածով մարմինը փոխում է իր արագությունը դեպի 

հյուսիս ուղղված 10 Ն ուժի ազդեցությամբ: Որոշել մարմնի արագացման մոդուլը և 

ուղղությունը: Նկարագրել շարժման բնույթը:  

2) 15 կՆ ուժի ազդեցությամբ մարմինը կատարում է ուղղագիծ շարժում այնպես, որ նրա 

կոորդինատը փոխվում է 𝑥 = −200 + 9𝑡 − 3𝑡2 օրենքով, որտեղ մեծություններն ար-

տահայտված են ՄՀ համապատասխան միավորներով: Որքա՞ն է մարմնի զանգվածը: 

3) X առանցով շարժվող մարմնի արագությունը փոխվում է vx = 5 − 2t օրենքով, որտեղ 

մեծություններն արտահայտված են ՄՀ համապատասխան միավորներով: Որքա՞ն է 

մարմն վրա ազդող ուժերի համազորը, եթե նրա զանգվածը 3 կգ է: 

2. Ստուգիչ հարցեր  

1) Կարելի՞ է արդյոք �⃗� = 𝑚�⃗� բանաձևի հիման վրա պնդել, որ մարմնի վրա ազադող ուժը 

կախված է նրա զանգվածից և արագացումից: 

2) Ինչպե՞ս է ուղղված ավտոմեքենայի վրա ազդող ուժերի համազորը, երբ հորիզոնական 

ճանապարհի վրա այն սկսում է արագություն հավաքել: 

 

ԴԱՍ 63. ԼԱԲՈՐԱՏՈՐ ԱՇԽԱՏԱՆՔ 6   

       

Նյուտոնի երկրորդ օրենքի ստուգումը փորձնական ճանապարհով 

 

ԴԱՍ 64. ԽՆԴԻՐՆԵՐԻ ԼՈՒԾՈՒՄ 
 

64.1. Ուսումնաօժանդակ ձեռնարկ 

Ալավերդյան Ռ., Մելիքյան Գ., Նինոյան Ժ., Պետրոսյան Ա., Ֆիզիկա. պետական ավարտական 

և միասնական քննությունների առաջադրանքների շտեմարան, մաս 1- 3։ 

 

ԴԱՍ 65. ՆՅՈՒՏՈՆԻ ԵՐՐՈՐԴ ՕՐԵՆՔԸ 

 

65.1. Երաշխավորություններ դասագրքային նյութի օգտագործման վերաբերյալ 

Ղազարյան Է., Կիրակոսյան Ա., Մելիքյան Գ., Մամյան Ա., Մաիլյան Ս., Ֆիզիկա. ավագ 

դպրոցի 10-րդ դասարանի դասագիրք ընդհանուր և բնագիտամաթեմատիկական հոսքերի 

համար: Երևան, «Էդիթ Պրինտ», 2019, § 28 (էջ 90-91): 

 

65.2. Էլեկտրոնային նյութեր 

http://esource.armedu.am/app/?subject=6&grade=4#75,24690 

https://www.youtube.com/watch?v=BlgPnnwUNOQ  

http://esource.armedu.am/app/?subject=6&grade=4#75,24690
https://www.youtube.com/watch?v=BlgPnnwUNOQ

ԴԱՍ 66. ՁԵՎԱՎՈՐՈՂ ԳՆԱՀԱՏՈՒՄ 

 

66.1. Ձևավորող գնահատման թեստ 

 

1. Ո՞ր դեպքում շարժվող գնացքի հետ կապված համակարգը մեծ ճշտությամբ կարելի է 

համարել իներցիալ: 

1) Գնացքն սկսում է շարժվել կայարանից: 

2) Գնացքը մոտենում է կայարանին` դանդաղեցնելով ընթացքը:  

3) Գնացքն անցնում է կայարանի մոտով հաստատուն արագությամբ:  

4) Գնացքը մոդուլով հաստատուն արագությամբ անցնում է կոր տեղամասով: 
 

2. Մարմինը լճի հատակից հավասարաչափ բարձրանում է դեպի մակերևույթ: Ինչպե՞ս է 

ուղղված նրա վրա ազդող ուժերի համազորը: 

1) ուղղված է դեպի վերև 

2) ուղղված է դեպի ներքև 

3) ոչ մի կողմ ուղղված չէ, քանի որ զրո է 

4) կունենա կամայական ուղղություն 

 

3. Ո՞ր պնդումն է սխալ: 

1) Զանգվածը մարմնի իներտության չափն է: 

2) Զանգվածը սկալյար մեծություն է: 

3) Մարմնի զանգվածն ուղիղ համեմատական է նրա վրա ազդող ուժին և հակադարձ 

համեմատական այդ ուժի ազդեցությամբ ձեռք բերած  արագացմանը: 

4) Մարմնի զանգվածը հավասար է նրա ծավալի և խտության արտադրյալին: 

 

4. Ո՞րն է նախադասության ճիշտ շարունակությունը:  

             Մեկ նյուտոնն այն ուժն է, որը …  

1) 1 կգ զանգվածով մարմնին հաղորդում է 9,8 մ/վ 2 արագացում: 

2) 1 կգ զանգվածով մարմնին հաղորդում է 1 մ/վ 2 արագացում: 

3) 1 գ զանգվածով մարմնին հաղորդում է 9,8 սմ/վ 2 արագացում: 

4) 1 գ զանգվածով մարմնին հաղորդում է 1 սմ/վ 2 արագացում: 

 

5. Ինչպե՞ս կփոխվի մարմնի արագացումը հաշվարկման իներցիալ համակարգում, եթե 

նրա զանգվածը փոքրացնենք երկու անգամ, իսկ նրա վրա ազդող բոլոր ուժերի համա-

զորը մեծացնենք 2 անգամ: 

1) կփոքրանա 2 անգամ    

2) կմեծանա 2 անգամ   

3) կփոքրանա 4 անգամ 

4) կմեծանա 4 անգամ 
 

6. Ինչպե՞ս կշարժվի մարմինը հաշվարկման իներցիալ համակարգում, եթե ժամանակի 

որևէ պահից սկսած՝ նրա վրա ազդող բոլոր ուժերի համազորը հավասարվի զրոյի:  

1) Կշարունակի շարժվել այդ պահին ունեցած արագությամբ: 

2) Կկատարի հավասարաչափ դանդաղող շարժում: 

3) Կշարունակի շարժվել  նախկին արագացմամբ: 

4) Ակնթարթորեն կանգ կառնի: 

 

7. Անկարգելորդի անկման ընթացքում 0t  պահից սկսած՝ նրա վրա ազդող ուժերի հա-

մազորը զրո է: Ո՞ր գրաֆիկն է նկարագրում այդ շարժումը: 

 

 

 

 

 
 

1) ա:                             3)   գ: 

2) բ:                              4)   դ: 

 

8. Ո՞րն է նախադասության սխալ շարունակությունը: 

             Երկու մարմինների փոխազդեցության ուժերն … 

1) ուղղված են մի ուղղի երկայնքով` իրար հակառակ: 

2) մոդուլով հավասար են: 

3) ի հայտ են գալիս միաժամանակ և նույն բնույթի են: 

4) իրար համակշռում են: 

 

9. Ձին քաշում է սայլը 500 Ն ուժով: Ի՞նչ ուժով է սայլն ազդում ձիու վրա: 

1) սայլը ձիու վրա չի ազդում 

2) 500 Ն-ից փոքր ուժով 

3) 500 Ն ուժով 

4) պատասխանը կախված է սայլի անիվների և գետնի միջև գործող շփման ուժի մեծու-

թյունից 

 

ԴԱՍ 67. ԼԱԲՈՐԱՏՈՐ ԱՇԽԱՏԱՆՔ  7        

Նյուտոնի երրորդ օրենքնի ստուգումը փորձնական ճանապարհով 

 

0 
 

 

· 

0 
 

 

³ 

0 
 

 

µ 

0 
 

 

¹ 

ԴԱՍ 68. ՄԱՐՄՆԻ ՇԱՐԺՈՒՄԸ ՄԻ ՔԱՆԻ ՈՒԺԵՐԻ ԱԶԴԵՑՈՒԹՅԱՄԲ 

 

68.1. Երաշխավորություններ դասագրքային նյութի օգտագործման վերաբերյալ 

Ղազարյան Է., Կիրակոսյան Ա., Մելիքյան Գ., Մամյան Ա., Մաիլյան Ս., Ֆիզիկա. ավագ 

դպրոցի 10-րդ դասարանի դասագիրք ընդհանուր և բնագիտամաթեմատիկական հոսքերի 

համար: Երևան, «Էդիթ Պրինտ», 2019, § 27 (էջ 88-90): 

 

ԴԱՍ 69. ԽՆԴԻՐՆԵՐԻ ԼՈՒԾՈՒՄ 

 

9.1. Երաշխավորություններ դասագրքային նյութի օգտագործման վերաբերյալ 

Ղազարյան Է., Կիրակոսյան Ա., Մելիքյան Գ., Մամյան Ա., Մաիլյան Ս., Ֆիզիկա. ավագ դպրոցի 

10-րդ դասարանի դասագիրք ընդհանուր և բնագիտամաթեմատիկական հոսքերի համար: 

Երևան, «Էդիթ Պրինտ», 2019, էջ 92: 

 

69.2. Ուսումնաօժանդակ ձեռնարկ 

Ալավերդյան Ռ., Մելիքյան Գ., Նինոյան Ժ., Պետրոսյան Ա., Ֆիզիկա. պետական ավարտական 

և միասնական քննությունների առաջադրանքների շտեմարան, մաս 1- 3։ Երևան, «Էդիթ 

Պրինտ», 2019: 

 

ԴԱՍ 70. ԽՆԴԻՐՆԵՐԻ ԼՈՒԾՈՒՄ 

 

70.1. ԳՆԱՀԱՏՄԱՆ ԽՆԴԻՐՆԵՐ 

 

1. Գնահատել ուղևորին պահող անվտանգության գոտու լարման ուժը, երբ v = 40 կմ/ժ 

արագությամբ շարժվող ավտոմեքենան փողոցի էլեկտրասյանը հարվածելիս փոս է 

ընկնում  𝑙 = 60 սմ-ով:  

Անվտանգության գոտու կողմից ազդող ուժի ազդեցությամբ հարվածի ընթացքում ուղևորի 

արագությունը 𝑣 -ից նվազում է մինչև զրո արժեքը, հետևաբար նրա միջին արագացումը՝ 𝑎 =
v2

2l
: Համաձայն Նյուտոնի երկրորդ օրենքի՝ փնտրվող ուժը՝ 

𝐹 = 𝑚𝑎 = 𝑚𝑣2/2𝑙: 

60m  կգ զանգվածով ուղևորի դեպքում 𝐹 = 6 ⋅ 103 Ն: Վերջինս մոտավորապես հավասար է 

600 կգ զանգվածով մարմնի կշռին:  

 

2. Է. Լապսեի «Բարոն Մյունհաուզենի արկածները» ստեղծագոծության մեջ այսպիսի 

տողեր կան. «Ես կանգնեցի ահռելի թնդանոթի կողքին… և երբ արկը դուրս թռավ, ես 

հեծնեցի նրան և քաջաբար առաջ սլացա… Երբ իմ կողքով անցնում էր հանդիպակաց 

արկը, ես տեղափոխվեցի նրա վրա և սլացա հակառակ ուղղությամբ»: Ինչո՞ւ հնարավոր 

չէ այդպիսի ճանապարհորդությունը: 

Եթե արկերը թռչում են v0 արագությամբ, ապա մի արկից հանդիպակաց թռչող արկին 

անցնելիս բարոնի արագության փոփոխության մոդուլը կլինի Δv = 2v0: Այդ փոփոխության 

ժամանակը կարելի է գնահատել 𝛥𝑡 ≈ 2𝑑/2𝑣0 բանաձևով, որտեղ 𝑑 -ն արկի տրամագիծն է: 

Այսպիսով, այդ ընթացքում բարոնի արագացումը կլինի՝ 

a =
Δv

Δt
=

2v0
2

d
: 

Այսպիսի արագացում ստանալու համար նրա արկից պետք հրվի 𝐹 = ma = 2mv0/d ուժով:  

Եթե ընդունենք, որ բարոնի զանգվածը՝ 𝑚 = 70 կգ, արկի արագությունը՝  𝑣0 = 200 մ/վ, 

իսկ արկի տրամագիծը՝ 𝑑 = 1 մ, ապա կստանանք, որ 𝐹 = 28000 Ն: Այն մոտ 40 անգամ 

գերազանցում է բարոնի ծանրության ուժը: Այսպիսով, հարգարժան բարոնը հերթական 

անգամ ստում էր: 

 

3. Քայլելիս ժամանակի ցանկացած պահի մարդու ոտքերից որևէ մեկը անպայման 

հենված է գետնին, մինչդեռ վազքի դեպքում կարճ ժամանակահատվածում մարդը 

գտնվում է օդում: Գնահատե՛ք քայլելիս մարդու հնարավոր ամենամեծ արագությունը: 

Ինչո՞ւ երեխայի քայլելու արագությունն ավելի փոքր է, քան մեծահասակինը: 

Քայլքի տարբեր փուլերում մարդու ծանրության կենտ-

րոնը (կարելի է ընդունել, որ այդ կետում կենտրոնացված է նրա 

ողջ զանգվածը), որը պորտից փոքր-ինչ ներքև է գտնվում, 

բարձրանում և իջնում է (նկ. 87): Ծանրության կենտրոնը 

ամենացածր դիրքում է, երբ երկու ոտքն էլ հենված են գետնին և 

հայտնվում է ամենաբարձր կետում, երբ գետնին հպվող ոտքը 

ուղղաձիգ դիրքում է:  

Կարելի է ընդունել, որ մարդու ծանրության կենտրոնը 

քայլելիս շարժվում է շրջանագծային աղեղով, որի շառավիղը 

մոտավորապես հավասար է ոտքի 𝑙 երկարությանը: Համաձայն 

Նյուտոնի երկրորդ օրենքի՝  

m
mg N

l
 

2v
,           

Որտեղ 𝑚 -ը մարդու զանգվածն է, 𝑁 -ը գետնի հակազդեցության ուժը, 𝑣 -ն արագությունը: 

Քանի որ քայլելիս գետնի հակազդեցության ուժը՝ 𝑁 ≥ 0, ապա mv2/𝑙 ≤ mg, որտեղից՝ 𝑣 ≤ √𝑙𝑔: 

Այսպիսով հնարավոր ամենամեծ արագությունը՝ 

 

𝑣𝑚𝑎𝑥 = √𝑙𝑔:                

Ընդունելով, որ մեծահասակ մարդու ոտքի երկարությոևւնը 0,9 մ է, վերգին հավասարումից 

կստանանք vmax ≈ 3 մ/վ, ինչը մեծ ճշտությամբ համապատասխանում է իրական պատկերին: 

Երեխաների ոտքերը կարճ են, հետևաբար նրանց քայլքի արագությունն ավելի փոքր է: Հաճախ 

կարելի է ականատես լինել հետևյալ պատկերին, երբ ծնողը երեխայի ձեռքից բռնած շտապում 

է ինչ-որ տեղ, և երեխան, չհասնելով նրա ետևից, ստիպված է լինում վազել: 

 

 

Նկ. 86 

ԴԱՍ 71. ԹԵՄԱՅԻ ԱՄՓՈՓՈՒՄ 

 

71.1. Թեմայի յուրացումը ստուգող ամփոփիչ հարցեր և առաջադրանքներ 

 

1. Ձևակերպե՛ք Նյուտոնի առաջին օրենքը: 

2. Հաշվարկման ո՞ր համակարգերն են կոչվում իներցիալ: 

3. Ո՞ր ֆիզիկական մեծությունն է կոչվում մարմնի զանգված: 

4. Ի՞նչ են արտահայտում «իներցիա» և «իներտություն» եզրույթները: 

5. Նշե՛ք զանգվածը չափելու երկու եղանակ: 

6. Երկու մարմիններ բախվում են իրար: Ինչպե՞ս պարզել, թե դրանցից ո՞րն է ավելի 

իներտ: 

7. Կառամատույցին կանգնած ուղևորը շարժումն սկսող գնացքի հետ կապված 

հաշվարկման համակարգի նկատմամբ կատարում է արագացող շարժում, չնայած 

ուղևորի վրա ազդող ուժերը համակշռում են միմյանց: Խախտվո՞ւմ է արդյոք այս 

դեպքում Նյուտոնի առաջին օրենքը: 

8. Ո՞ր մեծությունն են անվանում ուժ: 

9. Ձևակերպել Նյուտոնի երկրորդ օրենքը: 

10.  Օգտվելով Նյուտոնի երկրորդ օրենքից՝ ուժի միավորն արտահայտե՛ք ՄՀ-ի 

հիմնական միավորներով: 

11. Ճի՞շտ է արդյոք, որ մարմինը միշտ շարժվում է նրա վրա ազդող ուժի ուղղությամբ: 

12. Ելնելով Նյուտոնի երկրորդ օրենքն արտահայտող բանաձևից՝ կարելի՞ է պնդել, որ 

մարմնի զանգվածն ուղիղ համեմատական է նրա վրա ազդող ուժին, հակադարձ 

համեմատական է արագացմանը: 

13.  Ձևակերպե՛ք Նյուտոնի երրորդ օրենքը: 

14. Համակշռո՞ւմ են արդյոք երկու մարմինների փոխազդեցության ժամանակ առաջացած 

ուժերը: 

15.  Երկու երեխա ձգում են ուժաչափը հակադիր ուղղություններով, յուրաքանչյուրը 100 

Ն ուժով: Ի՞նչ ցույց կտա ուժաչափը: 

16.  Ջրով լի անոթը հավասարակշռված է կշեռքի նժարին: Կխախտվի՞ արդյոք կշեռքի 

հավասարակշռությունը, եթե մատը մտցնենք ջրի մեջ՝ առանց անոթի հատակին կամ 

պատերին դիպչելու: 

17.  Ճի՞շտ է արյոք այն պնդումը, որ հավասարակշռության դիրքով անցնելիս ճոճանակի 

բեռի վրա ազդող ուժերի համազորը հավասար է զրոյի:   

 

71.2. ՄԵԽԱՆԻԿԱՅԻ ՈՒՂԻՂ ԵՎ ՀԱԿԱԴԱՐՁ ԽՆԴԻՐՆԵՐԸ 

Նյուտոնի օրենքները և բնության ուժերի հաշվարկման բանաձևերը հնարավորություն 

են տալիս ուսումնասիրելու կամայական մեխանիկական շարժում, և յուրաքանչյուր դեպքում 

լուծելու մեխանիկայի հիմնական խնդիրը:  

Մեխանիկայի ուղիղ խնդիրը մարմնի դիրքի որոշումն է ժամանակի կամայական 

պահին, այսինքն՝ տարածության մեջ մարմնի դիրքը բնութագրող շառավիղ-վեկտորի կամ 

կոորդինատների՝ ժամանակից կախումն արտահայտող ֆունկցիաների բացահայտումը:   

Անհրաժեշտ է, որ սովորողները յուրացնեն հետևյալ տրամաբանական շղթան: Մարմնի 

կոորդինատները որոշելու համար պետք է իմանալ մարմնի արագությունը, արագությունը 

որոշելու համար անհրաժեշտ է որոշել արագացումը, իսկ արագացումը կարելի է որոշել՝ 

օգտվելով Նյուտոնի երկրորդ օրենքից, եթե հայտնի են մարմնի վրա ազդող ուժերը: Այսպիսով, 

մեխանիկայի ուղիղ խնդրի լուծման ալգորիթմը կարելի է ներկայացնել հետևյալ սխեմայով. 

 

Այս շղթան իրականացնելու համար բացի մարմնի վրա ազդող ուժերից, անհրաժեշտ է 

իմանալ նաև նրա սկզբնական շառավիղ վեկտորը և սկզբնական արագությունը:  

Մեխանիկայում դիտարկվում է նաև հակադարձ խնդիրը, որի դեպքում ըստ մարմնի 

կոորդինատների կամ շառավիղ-վեկտորի՝ ժամանակից կախումն արտահայտող հայտնի 

ֆունկցիաների, որոշվում է մարմնի վրա ազդող ուժը:  

 

Նշված սխեմաները ցուցադրում են ամբողջ մեխանիկայի տրամաբանական կառուց-

վածքը, նրա առանձին բաժինների օրգանական կապերը:  

  

ԴԱՍ 72. ԹԵՄԱՏԻԿ ԳՐԱՎՈՐ ԱՇԽԱՏԱՆՔ 5 

 

72.1. ԹԵՄԱՏԻԿ ԱՄՓՈՓԻՉ ԹԵՍՏ 

1. Ինչպե՞ս է իրեն պահում մարմինը հաշվարկման իներցիալ համակարգում, եթե նրա վրա 

այլ մարմիններ չեն ազդում կամ դրանց ազդեցությունները համակշռված են: (1 միավոր) 

1) Միշտ շարժվում է ուղղագիծ և հավասարաչափ: 

2) Միշտ գտնվում է դադարի վիճակում: 

3) Կամ դադարի վիճակում է, կամ շարժվում է ուղղագիծ հավասարաչափ: 

4) Շարժվելով` ի վերջո կանգ է առնում: 

Արագացում 

�⃗� 

Արագություն 

vሬ⃗ (𝑡) 
 

Ուժ 

Fሬ⃗  

Կոորդինատ 

𝑟(𝑡) 

 

Արագացում 

�⃗� 
Արագություն 

vሬ⃗ (𝑡) 
 

Ուժ 

Fሬ⃗  
Կոորդինատ 

𝑟(𝑡) 

2. Ո՞ր դեպքում է մարմինը հաշվարկման իներցիալ համակարգում կատարում հավասա-

րաչափ փոփոխական շարժում: (1 միավոր) 

1) Երբ մարմնի վրա ազդող ուժերի համազորը զրո է: 

2) Երբ մարմնի վրա ուժեր չեն ազդում: 

3) Երբ մարմնի վրա ուժ է ազդում: 

4) Երբ մարմնի վրա ազդող ուժերի համազորը զրոյից տարբեր հաստատուն մեծություն 

է: 

3. Հաշվարկման իներցիալ համակարգում m զանգվածով մարմնի վրա միաժամանակ ազ-

դում են իրար ուղղահայաց 1F  և 2F ուժեր: Որքա՞ն է մարմնի արագացումը: (1 միավոր) 

1) 
m

FF 21 

              
 

2) 
m

FF 21 
 

3) 
m

FF
2

2

2

1 

         
 

4) 0  

4. Համեմատել Երկրի` Լուսնի վրա ազդող 1F


 և Լուսնի` Երկրի վրա ազդող 2F


 ձգողության 

ուժերի մոդուլները: (1 միավոր) 

1) 21 FF



                 

 

2) 21 FF


  

3) 21 FF



                 

 

4) 21 FF


  

5. Նկարում պատկերված 2 կգ զանգվածով մարմնի վրա ազդում են 

մոդուլով հավասար`𝑭𝟏 = 𝑭𝟐 = 𝟐𝟎 Ն և հակառակ ուղղված ուժերը:  

6. Հաստատե՛ք կամ ժխտե՛ք հետևյալ պնդումները: (4 միավոր) 

 

Պնդումը Այո Ոչ 

Մարմնի վրա ազդող ուժերի համազորը 40  Ն է:   

Մարմինն այդ ուժերի ազդեցությամբ կգտնվի միայն դադարի 

վիճակում:  

  

Մարմինն այդ ուժերի ազդեցությամբ կշարժվի 5 մ/վ2 արա-

գացմամբ: 

  

Մարմինն այդ ուժերի ազդեցությամբ կգտնվի դադարի 

վիճակում կամ կշարժվի ուղղագիծ հավասարաչափ: 

7. Ավտոմեքենան 1000 Ն համազոր ուժի ազդեցությամբ շարժվում է 1 մ/վ2 արագացումով: 

Ի՞նչ արագացումով կշարժվի այն 2000 Ն ուժի ազդեցությամբ: (1 միավոր) 

 

8. 6 կգ զանգվածով մարմինը շարժվում է X  առանցքով: Տրված է նրա արագության վեկտորի 

պրոյեկցիայի՝ ժամանակից կախման հավասարումը՝ tVx 52  , որտեղ մեծություններն 

արտահայտված են ՄՀ-ի համապատասխան միավորներով: Որքա՞ն է մարմնի վրա ազդող 

համազոր ուժը: (1 միավոր) 

 

9. Դադարի վիճակից շարժումն սկսելուց 20 վ անց գնացքի արագությունը դարձավ 40 մ/վ: 

Շարժումը համարել հավասարաչափ արագացող: (2 միավոր) 

1) Ի՞նչ արագացմամբ էր շարժվում գնացքը:  

2) Որքա՞ն է արագացում հաղորդող հաստատուն ուժը, եթե գնացքի զանգվածը 2000 կգ 

է:  

10. 0,003 կգ զանգվածով մարմնի վրա իրար հակառակ ուղղություններով սկսում են  ազդել 0,2 

Ն և 0,17 Ն ուժեր: (2 միավոր) 

1) Որքա՞ն է մարմնի  արագացումը:  

2) Որքա՞ն է մարմնի անցած ճանապարհը 10 վ-ի ընթացքում:  

 

11. Միմյանց հետ թելով կապված երկու մարմիններ, վերևինը՝ 0,6 կգ, իսկ ներքևինը՝ 0,2 կգ 

զանգվածներով, շարժվում են ուղղաձիգ դեպի վեր 12 Ն հաստատուն ուժի ազդոցությամբ: 

(3 միավոր) 

1) Որքա՞ն է մարմինների համակարգի վրա ազդող ուժերի համազորը: 

2) Ոքա՞ն է մարմինների շարժման արագացումը: 

3) Որքա՞ն է մարմինները միացնող թելի լարման ուժը: 
 

 

12. 2 կգ զանգվածով մարմինը գտնվում է հորիզոնական հարթության վրա: Մարմնի վրա 

ազդում է դեպի վեր ուղղված 28 Ն ուժ, որը հորիզոնի հետ կազմում է 300 անկյուն: Շփումն 

անտեսել: (3 միավոր) 

1) Ի՞նչ ուժով է մարմինը ճնշում հարթությանը:    

2) Ի՞նչ արագացումով է շարժվում մարմինը:    

3) Ի՞նչ արագություն ձեռք կբերի մարմինը շարժումն սկսելուց 10 վ հետո:  

 

ԴԱՍ 73. ԱՇԽԱՏԱՆՔԻ ՎԵՐԼՈՒԾՈՒԹՅՈՒՆ 

Դասի ընթացքում ուսուցիչը վերլուծում է յուրաքանչյուր սովորողի կատարած աշխա-

տանքը, վեր է հանվում թույլ տրված սխալները, ներկայացնում է բոլոր խնդիրների ճիշտ լու-

ծումները, պատասխանում է սովորողների հարցերին, անհրաժեշտության դեպքում հիմնա-

վորում է իր նշանակած գնահատականների հավաստիությունը:  

 

 


